
Item sacerdotes Rutheni qui popones vocantur, ex singulis ecclesiis et synagogis suis mediam 
sexagenam grossorum solvent. Prothopopones vero, alias namiestnici, per duos florenos in moneta solvent.

Item Valachi ex singulis laneis integris si illos habent, vel arcis quae dworziscza dicuntur, sex grossos 
solvent. Et qui agros non habent, a singulo centenario ovium, similiter sex grossos persolvent, tres videlicet 
pro prima et reliquos tres grossos pro secunda ratis superius expressis. 

Ut autem supradicta ordinatio in exigendis contributionibus facta debite executioni demandetur, in 
g-palatinatu Posnaniensi-g et districtibus eius generosum h-Nicolaum Xyąski-h exactorem constituimus et
designavimus, praesentibusque litteris nostris designamus. Et mandamus vobis ut in manus eius pro 
designatis temporibus easdem contributiones persolvere curetis. Vobis vero capitaneis quorum interest 
mandamus, ut praefato exactori nostro pro ratis et temporibus superius expressis, sub poenis ad hoc 
constitutis, absque cuiusvis more et dilationis interventu de dictis contributionibus per eos ad quos pertinet 
responderi faciatis, et vos ipsi respondeatis. Negligentes vero in solvendo et contumaces per pignorationes 
et alias poenas solitas ad solvendum easdem contributiones compellatis. Pro officio vestro et gratia nostra 
facturi. Datum Pyotrkouiae in conventione generali feria tertia proxima ante festum sanctae Agatae anno 
Domini millesimo quingentesimo tricesimo tertio [4 II 1533], regni vero nostri anno vigesimo septimo. 
Ad mandatum regiae maiestatis proprium.

Exactores contributionum publicarum in praeterito conventu Piotrkouiensi decretarumi. 
In palatinatu Posnaniensi: generosus Nicolaus Xyanski. In palatinatu Calissiensi Andreas 

Grodzienski1. In palatinatu Syradiensi Ioannes Liezinski capitaneus Przedboriensis. In palatinatu 
Lanciciensi Nikolaus Pyaskowski castellanus Conariensis. In palatinatu Brzestensi Iheronimus 
Makowyeczki iudex Brzestensis. In palatinatu Iuniwladislawiensi Florianus Comorowski. In palatinatu 
Plocensi Roslanus Criski. In terra Rawensi Mathias Blandowski. In terra Sochaczowiensi dominus 
Mikolayowski iudex ibidem. In terra Gosthinensi Paczinski thesaurarius Gosthinensis. In terra 
Warschowiensi: dominus Cziolek iudex terrae Warschowiensis. In terra Wischegradiensi et 
Zacroczimensi Andreas Lelowski. In terra Cziechanowiensi et Rosanensi generosus Michael Czerznyczki 
subiudex terrae Cziechanowiensis. In terra Lomzensi et Visnensi Alexander Ilowski. In terra Dobrzinensi 
Martinus Chelmyczki notarius ibidem. In terra Czernensi et Lywensi Stiborius Swyderski subiudex 
Czernensis. In palatinatu Cracowiensi Nicolaus Thaschyczki iudex. In palatinatu Sandomiriensi 
Domarathj. In palatinatu Russiae Nicolaus Dersnyak iudex. In palatinatu Podoliae Andreas Czermyenski. 
In palatinatu Lublinensi Paulus Sczekoczki. In palatinatu Belzensi et terra Chelmensi Felix Zamoysczki. 

III. LITTERAE, QUIBUS SIGISMUNDUS PRIMUS REX POLONIAE CAVET ORDINIBUS
TERRARUM MAIORIS POLONIAE, QUOD ID, QUOD IPSI CONTRIBUTIONES

IN CONVENTU GENERALI PIOTRCOVIENSI SINE ILLIS CONSTITUTAS SUSCEPERINT, 
PRAEIUDICARE NON DEBEAT ILLORUM IURIBUS ET LIBERTATIBUS NEQUE 

IN EXEMPLUM ET SEQUELAM CEDERE 

a-Significamus etc.-a Quia nos fidem et propensionem in nos et rem publicam regni nostri 
dignitariorum et officialium ac nobilitatis terrae et palatinatus Posnaniensis quemadmodum et ante in aliis 
magnis et arduis nostris et ipsius rei publicae negotiis, ita etiam in hoc testatam et gratam habentes, quod 
ipsi propter defensionem regni nostri adversus hostes nostros Moldavos et 

g-g Dopisane ręcznie. h-h Dopisane ręcznie. i Jest to tekst zaczerpnięty z MK2, t. 48, s. 649, 650, gdzie nosi datę 8 marca 
1533 r. Opublikowany został w AT, t. XV, nr 124, s. 168, 169. j Nazwiska nie wpisano. 

a-a W rękopisie powtórzono. 

1 Poborca ten zastąpiony został później przez Benedykta Izdbieńskiego. Por. List Piotra Tomickiego do Benedykta 
Izdbieńskiego z 23 maja 1533 r., AT, t. XV, nr 273, s. 376, 377. 

Thartaros, cum quibus nulla certa pacis foedera nobis in praesens intercedunt, contributiones et exactiones 
publicas fertonum, ducillorum et civiles in conventu generali Piotrcowiensi, qui anno praesenti pro festo 
sanctorum Trium Regum proxime praeterito [6 I 1533]l erat institutus, laudatas, institutas et decretas simul 
cum aliis ordinibus regni nostri laudarunt, constituerunt et susceperunt, pollicemur pro nobis et 
successoribus nostris, quod institutio et laudum earundem contributionum et exactionum publicarum 
praedicti conventus generalis Piotrcoviensis non debeat in futurum cedere in exemplum et sequelam nec 
in aliquo praeiudicare aut derogare iuribus et libertatibus praedictorum dignitariorum, officialium et 
nobilium terrae praefatae Posnaniensis et etiam aliis subditis et ordinibus regni nostri, ipsis per dominos 
praedecessores nostros duces et reges Poloniae concessis. Harum testimonio litterarum, quibus sigillum 
nostrum est appensum. Datum Cracoviae feria secunda post dominicam Iudica anno Domini millesimo 
quingentesimo trigesimo tertio [31 III 1533], regni nostri anno vigesimo septimo. Relatio reverendi in 
Christo patris domini Petri episcopi Cracouiensis et Regni Poloniae vicecancellarii. 

1 Jest to data nietrafna. Por. wyżej, wstęp do tegoż sejmu, tekst i przypis 5. 




